
PAULOVA'EA OMOMBE'UYPY

TESSALONICAPEVA'EA PE
Primeira Carta de Paulo aos
Tessalonicenses

1 Trés ore rekoi ikwatijaharamo pe me: Jihi
Pauloramo Silas'ga pavéi Timoteo'ga pavéi.
Kiro ore ikwatijarukari imondovouka pe
me cidade de Tessalonica pe — perope peko
Tupana'gareheva'ero nhanderuvete'gareheva'ero
pejikovo Jesus Cristo'gareheva'ero nhandepojyka-
harete'gareheva'ero.

Kiro ore ei: Nhanderuvete'ga Tupana'ga ti to-
mombyry pe me Jesus Cristo'ga pavéi nhandepo-
jykaharete'ga pavéi. Tonogatu ti ga pepy'a, oro'e
ore pyryva'ea pota pe me.

Ojiko Tessalonicapeva'ea Tupana'ga rehe okokat-
uavo
2Qronhi'igame Tupana'ga pe ore ei jipi:
—Ore roryroryvamo TessalOnicapeve'ga ndehe
nhaporemo. A'ereki nde ga mombyry. A'ero ore ei
nde ve: Ndepyry hete nde. A'ea ore ei Tupana'ga

3 Noromokanhymi ore pendekoa Tupana'ga
nhi'iga rupi. A'ea mombe'gwovo ore ei ga pe:

—TessalOnicapeve'ga oporavyky  Jesus'ga
mombe'gwovo ga pe, oro'e ore ga pe pe
mombe'gwombe'gwovo jipi. A'ereki ga ojiko
nde rehe, oro'e ore. Oard hete ga ojikotyve'ga
nhaporemo. Nurd ga ga pokopokogi ga
nderekokatuavo. Aereki ga nde ard hete,

oro'e ore Tupana'ga pe. Onhimomirana ga
mbatera rahya pe opohire'yma nde hugwi
orepojykaharete'ga rura pota jipi Jesus
Cristo'ga rura pota, oro'e ore Tupana'ga pe
nhanderuvete'ga pe pe mombe'gwombe'gwovo
jipi.

4 Oreirtia ko pe. Tupana'ga pe mo'emo'é ojive
pe ardheteavo. A'ea ore orokwaha. > Noronhi'itehei
ore peme pyryva'ea mombe'urame Jesus Cristo'ga
mombe'urame ikwehe'i. A'ereki Tupana'ga ra'uva
ore moirll. Gara'uva gweroviaruka pe me a'ero
oreremimombe'ua. Imombe'urame pe me ore ei
oroyvyteri pe: Tupana'ga ore pojykai ore moiru-
amo heroviaruka ga pe, oro'e ore. A'ereki pe
pekwaha orerekokatuagwera ore ruvame pe pyri.
Naha ore rekoi tojiko ti TessalOnicapeve'ga Jesus'ga
rehe javo ikwehe'i. 6 Oro pe, Tupana'ga nhi'iga
renduvame orereaporogita rupi pe hoi ikwehe'i.
Jesus Cristo'ga reaporogita rupi pe hoi. Ojipe'ga
jigwarairame vehevi pe ndehe pe heroviari or-
eremimombe'ua pendoryndoryvamo. A'ereki Tu-
pana'ga ra'uvapyryva pe mbohory.

7 A'ero Jesus Cristo'gareheve'ga — kiroki ga u
MacedoOniapeve'ga gwyri pe Acaiapeve'ga gwyri pe
no — pemombe'ua renduvame ga epavi: “Xako ti
TessalOnicapeve'ga javijitehe,” ei ga.

8 Pevove'ga jate riii okwaha pejikoga Tupana'ga
rehe. Aereki ga pe mombeumbe'u pa
irupeve'gave'8a pe. Aero ga henduvi Jesus
Cristo'ga mombe'ua. A'ereki ga pe nhaporemo
ga omombe'u nahanaha TessalOnicapeve'ga jikogi
Tupana ga rehe javo. Nurd ore noromombe'ui
a'ea ga pe. A'ereki ga okwahapavipe.

9 Ga tuh& omombe'u orehoa pe pyri. Ga e'i:
“Nahanahd Paulo'ga Jesus Cristo'ga mombe'ui
TessalOnicapeve'ga pe Silas'ga pavéi Timoteo'ga
pavéi no ohorame cidade de TessalOnica
pe heikwehe,” ei ga. “Hendukaturame
ganemimombe'ua TessalOnicapeve'ga herojijyjijyi
ojeaporogita imondovo imohina Tupana'ga
rehe. Opohi ga gwemimbohetehara hugwi
ha'angava hugwi a'ero,” ei ga. “Avuiramave'ga
rehe Tupana'ga rehe ga jikogi ga nhi'ipo'ruavo
a'itituhéve'ga nhi'lpo'ruavo,” ei ga. 10 “Ga
Tupana'ga ra'yra'ga rura pota tuhu ti ga
nhande koty yvaga hugwi javo Jesus'ga,”
ei ga pe mombe'gwombe'gwovo. Gaha
Tupana'ga ga mbogwera gamanoa hugwi.
Jesus'ga nhande mbopiro'yi hahyheteagwama
hugwi - kia po ti Tupana'ga omondo ahe ve
aherekote'varuhuro gwaramo. A'ereki ga
ndopotariuhu aherekote'varuhua.

2

Paulova'ea oporavyky Tupanaga nhi'iga
mombe'gwovo

1 Ndorojotehei ore pe pyri ikwehe. A'ea pehe
tuh& pekwaha. A'ereki pe pejiko Tupana'ga rehe
oreirliramo ore imombe'urame ganhi'iga pe me.

2 Ymya ore pytaahi'vi cidade de Filipos pe ik-
wehe. Aeré Filipospeve'ga jigwarajuhu ore rehe.
Onhi'Tteuhu ga ore ve no ore mbotegweteavo. A'ea
pe pekwaha.

Aeré ore hoi ga hugwi orovahema pe pyri
cidade de TessalOnica pe ikwehe'l. Ore ruvame

pe pyri ojipe'8a nohendupotarihu Tupana'ga
nhi'iga no. Emo Tupana'ga ore moirii ore
pavéi ojikoty'a. Nurd ore ndoropojihuvi ga
Tupana'ga nhi'iga mombe'ukatuavo pe me
Cristo'ga omano pe ndepyga javo. 3 A'itituhéva'ea
ore ei imombe'ukatuavo Tupana'ga nhi'iga pe me
ikwehe'i pe motetirlipotare'yma. Opogwereko katu
orokote'varuhue'yma pe me. Nopomoandyandyi
ore pehe.

4Ymya Tupana'ga ei oyvyteri pe kako: “Paulo'ga
ko ahembojikohara'ga ojihe upa. Pyry ko Paulo'ga
imombe'ui nhinhi'iga Cristo'ga mombe'gwovo
neh&” ei Tupana'ga. Nurd ore imombe'ui
ganhi'iga. = Torombohory ti ojipe'ga javo rii
ore imombe'ui ganhi'iga. A'ea ore imombe'ui
Tupana'ga ti torombohory javo. A'ereki gaha
okwaha hete orereaporogita. > Tupana'ga nhi'iga
mombe'urame ore noronhi'igatutehei pe me
tonhimohé ti ga nhande rehe okovo nhanenhi'iga
rehe jave'yma. A'ea pe pekwaha. Ndoro'eangavi
oroyvyteri pe: Timombe'u ti Tupana'ga nhi'iga
ga pe. Aero po ti ga imombyryvi nhande ve
neh& A'ea rii ore ei. A'ea Tupana'ga okwaha
orereaporogita kwahava.

6 Ndoro'ei ore: Torembohete ti. A'ea riii ore
ei pe me. Ojipe'ga pe ndoro'ei no. 7 Po ore
el a'ea hamo nhande ve ti ga tombuhu javo
hamo, a'ero po pyryvamo hamo. A'ereki ore
Cristo'ga moirtiharamo oroko. Ahey'ga gwereko
katu gwa'yra'ga onhyromo. Ahey'ga javijitehe ore
pe nderekokatui orenhyromo ikwehe'i. 8 Opoard
hete ore orokovo. Nurd ore imombe'upotahetei
pe me Tupana'ga nhi'iga Jesus Cristo'ga mombe'ua

ikwehe'i. Opopoko pota hete ore no. A'ereki
ore orovy'a hete pe ndehe. ° Napemoka'nhymi
tuhé pe oreporavykyagwera. Oroporavyky hete
ore arimo ypytunimo no ikwehe'i. Ore tuhé
oropyhy orojive mbatera. Nurd ore ndoro'ei pe
me pembuhu tehe ore ve javo. Nahda ore rekoi
imombe'urame pe me Tupana'ga nhi'iga Jesus
Cristo'ga mombe'gwovo ikwehe'l.

10 Cristo'gareheva'ero pe pekwaha
orerekokatua ore ruvame pe pyri ikwehe'i. A'ea
Tupana'ga okwaha no. Pe me ore pyryvamo.
Nuri tegwete ojipe'8a nemimbojahava ore rehe.

1112 Aheruva'ga gwa'yra'ga mbo'e Kkatu.
Aheruva'ga ja ore pe mbo'ekatui pe napenani pe
mbohoryva Tupana'ga rehe ikwehe'i. Oro'ero'e
hete pe me ikwehe'i: Peko katu ti Tupana'ga
mbohoryva jipi. Gaha e'i pe me: “Tuhu ti ga upa
ji pyri nhirendy'java pyri no,” ei ga. “Ji tuhé tako
ganduvihavamo,” ei ga pe me.

13 Oreremimombe'ua renduvame pe ei
ikwehe'i:  “Yvyakotyve'ga rlii omombe'uuka
Paulo'ga pe. Tupana'ga tuhé omombe'uuka ga
pe,” pe'e pe. Na tuh& Tupana'ga nhi'iga tuhé
ore imombe'ui pe me ikwehe'l. A'ero ganhi'iga
herojijyjijyi pendeaporogita pe mombyryva
okwahyro pe ndehe pe jikogame ga rehe. Nura
ore ei Tupana'ga pe jipi:

—Pyry hete TessalOnicapeve'sa hendukatui
nenhi'iga, oro'e ore ga pe.

14 Pehe oreirtiramo peko Jesus'gareheve'ga ja
judeus'ga ja — kiroki Judéiapeve'sa ojiko Cristo
Jesus'ga rehe onhimono'oga tihendu katu ti
Tupana'ga nhi'iga javo. A'ereki judeus'ga

nde'yja'ga ndopotari gajikoga Jesus Cristo'ga rehe
okote'varuhuavo ga pe. Na jitehe pende'yja'ga
ndekote'varuhui pe me ipotare'yma pejikoga
Jesus Cristo'ga rehe.

15 Ymyaht judeusva'ea ojuka Tupana'ga nhi'iga
mombe'uharava'ea. Aeré judeus'ga Cristo
Jesus'ga jukai nhandepojykaharete'ga jukai.
Agwamo ga jigwarajuhu ore rehe ore mondovo
cidades hugwi. Tupana'ga ndopotariuhu
gandekote'varuhua. Okouhu ga ojipe'ga ndehe
nhaporemo ga arde'yma. 16 A'ereki ga ore
mombi pota ore Jesus Cristo'ga mombe'urame
ga pe. Omombi pota ga orenhi'iga tojikogyme
judeus'gartiive'ga ga rehe javo.

Ymyahitl judeus'ga omombipembipeuhua‘jaa’ja
Tupana'ga py'a ojihe okote'vate'varuhuavo. Kiro
mbapava gandekote'varuhua reki. A'ereki Tu-
pana'ga ndipygwa'javi a'ero onhimonha'ngavo ga
ndehe kiro.

Ojivy pota Paulova'ea TessalOnicapeva'ea repi-
agajava

17 Ga oromboja'ogame pe hugwi norombeg-
wel orojirokwaheteavo xaho ti oreirti'ga nde-
piaga javo novia ikwehe'i. A'ereki ore pe nde-
piaga'u hete. Tegwete orehoa reki. Emo ore
nopomoka'nhymi. 18 Pe pyri ore hopotari. Ji tuhé
a'ea'e tajivy ti TessalOnicapeve'ga pyri javo novia.
Emo Satanas'ga norembojivyrukari pe pyri.

19 A'iti tuh€ ore pe ndepiapotari.  A'ereki
ore oroko pe ndehe. A'ero po ti Jesus
Cristo'ga rura‘javame ore ei: Orereheve'ga
TessalOnicapeve'sa ojiko hete nde rehe, oro'e

ti ore neh&. A'ea rupi po ti pe ore mbohoryvi
Jesus Cristo'ga pyri nehé. Pe ndehe po ti ga ore
mbohetei nehé& pe pembojikoguka ga ji rehe
javo. Pe tuh& po ti nahd ore ve nehé nhande
amame nhandepojykaharete'ga rovai pyteri pe
nehé. 20 A'ereki pehe ore mboukwaha. Pehe ore
mbohory.

3

1 Tegwete orepy'a rukatua oji'i. A'ereki ore
orokwaha pota pendekoa. Nurd ji ei Silas'ga
pavéi Timoteo'ga pavéi: Timondouka ti ga mo
TessalOnicapeve'ga pyri, oro'e ore orojohupe. Ore
nhomonhi'imbavame ji ei Silas'ga pavéi: Xapyta ti
nhande tehe cidade de Atenas pe. 20re Timoteo'ga
mondouka pe pyri a'ero 0ji'i. Ga ko nhaneirii'ga.
A'ereki ga ojiko Jesus Cristo'ga rehe. Ymya'Tl
Tupana'ga ga mbuhuruka ore pyri. “Gaha to-
mombe'u Cristo'ga no,” ei Tupana'ga. Nura ga ore
moirti Cristo'ga mombe'ua mombe'gwovo.

Timoteo, oro'e ore ga pe 0ji'i, eho ti a'ero Tes-
salOnicapeve'ga pyri. Ere ti ga pe tojikopigyme ti
Jesus Cristo'ga rehe javo. Koji'i ti embohory ga
Jesus'ga rehe. 3 Ere ti ga pe tomynhyme ti gapy'a
ojipe'ga jigwarajuhurame ga ndehe, oro'e ore ga
pe ga mondovo pe pyri.

A'ereki pe tuh& pekwaha Tupana'ga remimbo-
tarimova'ea nhande ve. Ga e'i: “Kiroki ga ojiko ji
rehe - ga ndehe nhaporemo po ti ojipe'ga jigwara-
juhunehg,” ei Tupana'ga.  Orojuvame pe pyriore
ejipei pe me ikwehe'i: Aeré ti ojipe'ga jigwarajuhu
nhande rehe nehé, oro'e ore pe me. Na tuhé reki.

A'ereki ga okouhu nhande rehe nhande arde'yma.
A'ea pe pekwaha.

5> Akwaha ko ji hahyrame pe me o0ji'i. Nurd
tegwete jipy'a rukatua. A'ero ji ei Timdteo'ga
pe o0ji'l: Eho ti TessalOnicapeve'ga pyri. A'ereki
ji akwaha pota gajikoga Jesus Cristo'ga rehe, a'e
ji. Marangu po Diabo'ga ojiroviaruka ga pe?
Marangu po ga opohia Jesus Cristo'ga hugwi
a'ero? Po ga Diabo'ga reroviari, a'ero po ore po-
ravykytehei Jesus Cristo'ga mombe'gwovo ga pe
raikwehe'i, a'e ji ga pe.

6 Nurd Timoteo'ga hoi pe ndepiaga oji'i. Ko-
rogwe reki ga jivyri pe hugwi ua pyryva'ea
mombe'gwovo ore ve. Aereki ga e'l: “Tes-
salOnicapeve'ga ndopohiri Jesus Cristo'ga hugwi
ojikoheteavo Tupana'ga rehe,” ei ga ore ve. “On-
hoar6ard hete ga onhimongyavo no,” ei ga. “Ga
nhande arfar6 hete jitehe. Omondo hete ga
ojeaporogita imohina nhande rehe jipi,” ei ga.
“Nhande repiapotarahi ga jipi. Ehepia ko nhande
ga ndepiapotari jipi. Na jitehe ga nhande repi-

apotarahivi no,” ei ga pe mombe'gwombe'gwovo
ore ve.

7Tu katu orepy'a kiro pe ndehe a'ero. A'ereki
pe pejiko jitehe Tupana'ga rehe. Mbatera rahya
orokwaha hete jipi. Ojipe'8a ojigwarai ore rehe
no. Emo Timoteo'ga uhu pe mombe'gwovo ore
ve ore mbohoryoryva. 8 Pe jikohetero gwaramo
nhandepojykaharete'ga rehe Jesus'ga rehe ore
kwerava'javi oreroryroryvamo! 9 A'ero ore
norombohetepigi tuhé& Tupana'ga pejikoga
gwaramo Jesus Cristo'ga rehe. Oro'e hete ore
Tupana'ga pe:

—Orerory hete ore nde rehe. A'ereki Tes-
salbnicapeve'ga ojiko nde rehe jipi. Ndepyry hete
nde ga mbojikoguka ejihe ore mbohoryva, oro'e
ore Tupana'ga pe.

10 Arimo ore nhi'Thetei Tupana'ga pe ypytunimo
na jitehe no.

—Ore mondoa'ja ti TessalOnicapeve'ga pyri, oro'e
ore ga pe. Ganembikwahave'yma rehe ore ga
mbo'epotari ga mbojikoga nde rehe koji'i ti ga
tojiko hete javo, oro'e ore Tupana'ga pe.

11 Nhanderuvete'ga Tupana'ga tuhé ti
torererohouka pe pyri nhandepojykaharete'ga
pavéi Jesus Cristo'ga pavéi, oro'e ore pe me.
12 Tgwaigwavete ti nhandepojykaharete'ga
tapemonhoardheteuka, oro'e ore. Toar0heteuka
ti ga pe me ojipe'8a nhaporemo, oro'e ore.
Opoard hete ore. Na jitehe ti Jesus Cristo'ga
toardheteuka ga pe me, oro'e ore. 13 Naha ti
Jesus Cristo'ga tapepoko pe mbojikoheteavo
ojihe pe mombyryva nehé Aero pe amame
nhanderuvete'ga rovai pyteri pe Tupana'ga
rovai pyteri pe po ti ga ei pe me nehé: “Ndojari
tuhé ite'varuhua pe ndehe.” A'ea tuhé& po ti
ga ei pe me nehé Jesus Cristo'ga rura‘javame
gwemimo'éhara'ga pavéi nhaporemo.

4

Paulova'ea e't nahd ahe tomonhimohé
Tupana'ga ojihe javo

1 Oromombe'u ore Jesus Cristo'ga pe mbo'eavo
ga rehe ikwehe'i nahanahd ti peko katu Tu-
pana'ga monhimohema pejihe javo. A'ero nahd
pe ndekokatui. Igwaigwavete ore ehetei kiro pe

me: Koji'l ti peko katu Tupana'ga monhimohema
pejihe. A'ea ore ei pe me Jesus'ga repyga. A'ereki
Jesus'ga nhandepojykaharete'ga ojikoty'a nhande
pavéi nhande mbo'eavo a'ea rehe. 2 Pe pekwaha
oreremimbo'ea — kiroki a'ea rehe ga ore mbo'e
pembo'e ti ga a'ea rehe javo.

3 Kiro Tupana'ga remimbotarimova'ea pe me.
A'ea mombe'gwovo ga ei: “Peko pyry hete ti
jireheva'ero,” ei ga pe me. “Tapejihe'ari ti
ite'varuhua rehe,” ei ga. “Tapejiavykyukari ti
penhimbireko'gariiive'ga pe. TapeavyKkyi ti pen-
himbireko'gartiive'ga,” ei ga pe me. 4 “Pekwaha
ti penhimbovyvya pejeaporogitakaturo. Peko
pyry pa ti pejikovo nhinhi'iga rupi ji monhimo-
hema pejihe. A'ero po ti hajiheve'ga pe mbohete
nehé no pyry ga javo pe me. 5> Ndoakwahavihu
judeus'gartiive'ga gentios'8a — kiroki ga ndokoi
ji rehe,” ei Tupana'ga. “Ojogwereko te'varuhu
ga ojopotaheteavo. Ga ja rii ti peko,” ei ga pe
me. 6 “A'ea pe ji ei a'ero. Tapemoandyandyi
ti ojipe'8a ganembireko'ga nderogwove'y pejive
pejikote'varuhue'yma,” ei Tupana'ga pe me.

Nanuhti pe ndekote'varuhurame ti nhandepo-
jykaharete'ga ga ndepygi pe ndehe nehé. A'ea
rehe ore opomomorandu hete pekwaha ti javo
ikwehe. 7 Nhande mo'emo'érame ojive Tupana'ga
ei: “Toko katu ti ga. Toko pyry ti ga,” ei ga. Peko
te'varuhu ti javo rii ga el nhande mo'emo'&rame
ojive. 8 A'ero ga - kiroki ga nohendupotari or-
eremimombe'ua - yvyakotyve'ga jate riii ga no-
hendupotari. Tupana'ga ga nohendupotarl Gaha
omondo gwa'uva pe pyri pyryva'ea pe pyri.

9 Ndakwatijari ti ji pe me kiro penhoard hete
ti javo. A'ereki Tupana'ga tuh& pe mbo'e jipe
a'ea rehe. 10 Pe pearomba tuh& penhiirii'ga
Jesus'gareheve'8a - kiroki ga u pegwyril
pe nhaporemo MacedoOniapeve'ga gwyri pe.
Igwaigwavete ti peardard hete oreirtiramo, oro'e
hete ore a'ero.

11 Pejirokwa ti pejikokatuavo. Peko jate ti
ojipe'ga pyteri pe. Tapehopeh01 ti ojipe'ga pyri ga
ndehe peangaangae'yma. Pe tuhé ti peporavyky
katu pejive. Ojikwe ore ei a'ea pe me ikwehe'i
12 PeporavyKky ti, oro'e ore. A'ero po ti ga ei nehé
— kiroki ga ndojikogi Jesus Cristo'ga rehe — gaha
e'l: “Pyry hete reki Jesus'gareheve'ga. A'ereki ga
oporavyky hete ipyhyga mbatera ojive oporan-
duve'yma,” e po ti ga pe mboheteavo nehé&. Pe
poravykyrame po ti mbatera nomominagwamipe
hugwi nehé.

Nhandepojykaharete'ga ti uhura’ja nehé

13 Ore torokwahavuka pota pe me oreiriia
pe nahanaha Jesus Cristo'gareheve'ga manorame
javo. Aero po ti pe napenhimongoveveuhui
pejehe’oe'yma ahe rehe. Ga ja rti ti peko -
kiroki ga ndojikogi Jesus Cristo'ga rehe. A'ereki
ga ndovy'ari ojehe'gwovo ahe rehe ndovyri po
ti ahe neh€ javo. 14 Omano Jesus'ga raka'e.
Aeré ga vyri gwyvya hugwi okwerava'java. A'ea
nhande heroviari. Nurd po nhande ei herovi-
aheteavo hamo: Na jitehe ti omanove'Ssa pe
nehé. Tupana'ga ti ombuhuruka omanove'ga Je-
sus Cristo'ga reheve nehé& - kiroki omanove'ga

ojiko Jesus Cristo'ga rehe omanorame. A'ea po
nhande heroviari hamo.

15 Kiro po ti ore imombe'ukatui pe me
omanove'ga jiupiragwama yvagi pe. Nhandepo-
jykaharete'ga omombe'u a'ea ore ve. Po ti nhande
niamanoi ve nehé& nhandepojykaharete'ga Jesus
Cristo'ga rura‘javame yvya koty nhande Kkoty
nehé, a'ero ti nhande ndiahoi tuhé omanove'ga
jlupira renonde neh& nhandehorame Jesus
Cristo'ga rovatiamo nehé.

16 Nhandepojykaharete'ga tuhé ti ga rura'‘javi
nehé& yvaga hugwi ojyva nehé Jesus Cristo'ga.
Ojyvame ti ga onhi'iga mbuhuhetei nhande
koty nehé&  Ohapukai ti Tupana'gapyrive'ga
nduvihavuhu'ga neh&. Tupana'ga apoa trombeta
ti onhiT neh& no. Aero ti omanove'8a vyri
na'é gwyvya hugwi okweravajava nehé& -

kiroki omanove'ga ojiko Jesus Cristo'ga rehe
omanorame.

17 A'ero ti Tupana'ga nhande manoe'ymame
nhande pyhypavi okwerava‘jave'ga ndeheve
nhande rerogwovo Jesus Cristo'ga rovatiamouka
nehé. Nahd ti ga nhande mono'ono'ogi
okwerava'jave'8a ndeheve yvagatiga pype nehé
Jesus Cristo'ga rovatiamouka yvatea gwyra koty
nehé. A'ero ti nhande ruvi Jesus Cristo'ga pyri
avuirama nehé.

18 Tapenhimongoveveuhui ti Jesus
Cristo'gareheve'S8a manorame a'ero. Pe'ji
ti  pejohupe: “Pekwahava‘ja ti Paulo'ga

remimbo'eagwera nhande ve. A'ereki ga e'i: ‘Aeré
ti Jesus Cristo'ga rura‘javi omanove'ga mbovya
nehé ojiheva'ea mbovya ahe mbogwerava'java

nehé&’ ei Paulo'ga nhande ve,” pe'ji ti pejohupe
nehé. Nahd ti penhombohory inogatuavo
pejipy'a.

)

Xanhimboavujikwe ti nhandepojykaharete'ga
rurapota

1 Mara po ti ji ikwatijari pe me Jesus Cristo'ga
rura'‘jahavagwama rehe? A'ereki a'ea rehe pe
pekwahavipe aeré po ti ga ruri yvya koty nhande
koty nehé€ javo. 2 A'ereki pe tuh& pekwaha hete
nahd: Ahe ndokwahavi iporomive'ga ruragwama
aheronga pype ypytunimo ga mboha'uve'yma.
A'ereki iporomive'ga nomombe'ui ahe ve. Na
jitehe ahe ndokwahavi Jesus Cristo'ga rura‘jahava
maname po ti ga ruri nehé javo. A'ereki Je-
sus Cristo'ga nomombe'ui a'ea ahe ve. A'ea pe
pekwaha hete.

3 Tegwete ipuru'aveh&a kamhyhava oja'yra
rahya hugwi. Ndy! e te hahyrame h&arembeypya.
Na jitehe ti tegwete Jesus'gareheve'gartiive'ga
kanhyhava hahya hugwi nehé. Tiruaht
ranuhll po ti ga pe nehd Nurd ti ga etehei
garura'java renonde nehé: “Tu katu nhandepy'a.
Nimotiruahiihavi nhande ve,” e po ti §a novia ga
mboha'uve'yma nehé&. Emo kotihi po ti tiruahii ga
pe nehé. A'ea ko gahoagwama hahyhava ruvihai
pe.

4 Qreirfiramo pe ki a'e te ga ja riii — kiroki ga
ndojikogi Jesus Cristo'ga rehe okote'varuhuavo.
Ga jikoge'yma gwaramo nhande ei ga pe ypytu-
nahivareheve'ga‘jave'ga. Pejikoga gwaramo Jesus
Cristo'ga rehe ji ei pe me: Pe ko ga ja rti. Pe

pekwaha Jesus Cristo'ga rura pota aeré ti ga ruri
nehé javo. Nurad ti garura‘java napemo'maguhti
nehé. Iporomive'ga rura ahe mo'maguhii. A'ereki
ahe nomboha'uvi ga. Garura ja rii po ti Jesus
Cristo'ga rura pe me nehé.

5 Pehe nhaporemo pejiko Jesus Cristo'ga rehe
pejikokatuavo. Nurd nhande ei nhandejive:
Nhande xako kojahuarupive'ga‘java'ero. Nhande
ko ga ja riii — kiroki ga ndojikogi Jesus'ga rehe
okote'varuhuavo. Ypytunahivareheve'ga‘jave'ga
xa'e nhande ga pe. Nhande ga ja riii. 6 Nura ti
xajirokwa nhanenhimbovyvya Jesus Cristo'ga
rura ra'aromo. Ga ja rii ti xako - Kkiroki
ga ombopogwe aherekote'varuhua garura
ra'arde'yma. 7 Ypytunahivareheve'ga‘jave'ga
ndojirokwari pyryva'ea rehe heagwyryve'ga
ja Jesus Cristo'ga rura ra'arde'yma. Ga
ombopogweuhu aherekote'varuhua.

8 Nhande ki a'e te arimorupive'ga'’java’ero
xako. Xanhimbovyvy ti a'ero. Soldados'ga
omongi itaheteva'ea metal apopyra onhianguavo
tegwete nhandepoti'a kutuhava javo.  Xako
ti ga ja nhanenhia'nguavo. Xanhiangu ti
ite'varuhua hugwi. Xajiko hete ti Jesus Cristo'ga
rehe a'ero ga ardheteavo ojipe'ga ardheteavo no.
A'ereki nhandejikoga rupi nhande nhiangui.
Nhaneremiaréa rupi nhande nhia'ngui.
Soldados'ga ono akanitara onhia'nguavo
tonupdyme ti ga nhaneakaga javo. Xako ti ga
ja nhanenhia'nguavo. Xanhia'ngu ti ite'varuhua
hugwi. Tikwaha ti nhandererohoagwama yvagi
pe Tupana'ga pyri. A'ereki nhanerembikwahava
rupi nhande nhiangui.

9 Aereki nhande mo'emo'érame Tupana'ga
nde'i: “Aeré ti ji ga mombori tata pype
hahyva'ea ruvihava pype nehé” Aea riti
ga el nhande mo'emo'érame. A'ereki ga
e'l: “Aeré jijipyri ti ji ga nderurukari Jesus
Cristo'ga pe gapojykaharete'ga pe nehé,” ei
ga. 10 Nhandepojykaharete'ga Jesus Cristo'ga
omano nhande repyga nhanderekote'varuhua
momboa tuhu ga ji pyri upa avuirama javo. A'ero
nhande manorame nhande ruvi ga pyri. Na
jitehe nhande ruvi ga pyri nhanemanoe'ymame.
11 A'ero ore ei pe me: Nane'ymi ti penhombohory
inogatuavo pejopy'a. Pemombe'u katu ti Jesus
Cristo'ga pejohupe penhombojikoguka ga rehe
jipi.  Agwamo vehevi pe jopokogi nahd ga
mombe'ukatuavo pejohupe.

Mbapavamo  Paulova’'ea  omogita  Tes-
salonicapeva'ea

12 Kiro ore ehetei pe me oreiriia pe: Pemondo
ti pejeaporogita imohina pendepiakatuhara'ga
ndehe. A'ereki nhandepojykaharete'ga
omo'emo'é ga toko ti ga pembo'eharamo
pendepiakatuharamo. A'ero ga nduvi pe pyri
oporavykyheteavo pe mbo'ekatuavo Tupana'ga
nhi'iga rehe. 13 Pemondo tuhé ti pejeaporogita
imohina ga ndehe ga ardheteavo ga poravykyro
gwaramo pepyteri pe. Tapejogwayvari ti.

14 Kiro ore ehetei pe me oreirlia pe pepy-
teripeve'8a ndehe: Pe'ji ti nimbotepotarive'ga
pe: “Pejirokwa ti pejiporavykykatuavo.” A'ea
ti pe'ji hete ga pe. Pembohory ti okyhyjive'ga
inogatuavo gapy'a - kiroki ga oko tehe

gapy'a. Kiroki ga ndojikohetei Jesus'ga rehe -
pembojikoheteuka ti ga. Tapenhimbaekwahivi ti
ojipe'ga ndehe pejikokatupava ga pe. 15 Ojipe'ga
ndekote'varuhurame pe me tapejipygi tuhé
ti ga ndehe pejikote'varuhue'yma ga pe. Pe
me nhaporemo ore ei. Nane'ymi ti peko katu
pe]ohupe pejikovo. Peko katu pa ti hajiheve'ga pe

16 Nane'ymi ti pejoryjory pejikovo. 17 Nane'ymi
ti tapenhi'imbigi Tupana'ga pe jipi. 18 Hahyrame
pe me ti pe'ji Tupana'ga pe: “Nane'ymi ndepyry
hete ore ve.” Hahye'ymame pe me ti pe'ji ga pe:
“Nane'ymi ndepyry hete ore ve.” Nava'ea Tu-
pana'ga opota pejoryva ojihe penhi'inhi‘iga ojive.
A'ereki pe pejikoty'a Cristo Jesus'ga pavéi.

19 Tapemombigi ti Tupana'ga ra'uva
penhimbo'erame. Pehendu katu ti inhi'iga.

20 Po ojipe'ga imombe'upotarame nahd Tu-
pana'ga ei javo, a'ero tape'etevaruhui ore noro-
hendupotari jave'yma ga pe. 2! Pekwaha na'e
ti a'itituhéva'ea. Po Tupana'ga nhi'iga rii ga
imombe'ui, taperoviari ti ga. Po Tupana'ga nhi'iga
tuh€& ga imombe'ui, a'ero ti perovia ga. Pekwaha
pa ti jipi ikwahava Tupana'ga remimbuhura.
Pyryva'ea ti pembopogwe a'ero.

22 Emo tapejihe'ari ti ite'varuhua rehe
nhaporemo imbopogwee'yma.

23 Tupana'ga onogatu yvyakotyve'ga py'a. Ga
tuhé ti tapemombyry hete tokote'varuhuyme
tuhé ga javo. Tohepia katu ti ga pendeaporogita
tojapyakate'varuhuyme ti ga javo. Tapendepia
katu ti ga tojikopigyme ti ga ji rehe javo.
Tapendepia katu ti ga tokote'varuhuyme ti ga

javo. Po nahd ga pe nderekoi, a'ero pe pyryvamo
tuhé. A'ero pendeaporogita pyryvamo no.
A'ero nhandepojykaharete'ga Jesus Cristo'ga
rura‘javame yvya koty po ti Tupana'ga ei pe me
nehé: “Ndojari tuhé ite'varuhua pe ndehe,” e po
ti ga neh& A'ea pa ore ei. A'ereki ore oropota
Tupana'ga pyryva pe me.

24 Tupana'ga e'i pe me ikwehe'i: “Peko ti Je-
sus'gareheva'ea pejikoga ji rehe pejikokatuavo.
A'ero po ti ji pe mombyryvi neh&.” Nopiriani
ga o'eagwera. A'ero ti ga pe mombyryvi pe nde-
piakatuavo nehé.

25 Kiro ore ei pe me oreirtia pe: Penhi'inhi'7 ti
Tupana'ga pe ore repyga epoko ti Paulo'ga imom-
byryva ga pe javo.

Paulova'ea  omondouka  onhi'iga  Tes-
salonicapeva'ea pe

26 Pe'anhuvamba ti pevove'g8a nhaneirii'ga ore
repyga. 277]i a'e hete pe me kiro: PemonhiT ti
nhirembikwatijara ga pe nhaporemo tohendu pa
ti ga javo. A'ereki a'ea nhandepojykaharete'ga
opota, a'e hete ji pe me.

28 Nhandepojykaharete'ga Jesus Cristo'ga ti to-
mombyry pe me.

